
				এই পাতাটির মুদ্রণ সংশোধন করা প্রয়োজন। 
እህም8 হারাণের নাতজামাই
ব্যস্ত সমস্ত না হয়ে হাসিমুখে ধীর শান্তভাবে অভ্যর্থনা জানায়। তার যেন আশা ছিল, জানা ছিল, এ সময় এমনিভাবে জামাই আসবে, এটা অঘটন নয়। বলে, আস বাবা, আসি। ও ময়না, পিড় দে। ভাল নি আছে বোবাকে ? বিয়াই
বিয়ান পোলামাইয়া ?
अछि । আরেকটু’ভড়কে যায় ময়নার মা। কত গোসা না জমা আছে জামাই-এর
কাটা ছাটা এই এক কথার জবাবে । ময়নার দিকে তার না-তাকাবার ভঙ্গীটাও
ভাল ঠেকে না। পডন্ত রোদে লাউমাচার সাদা ফুলের শোভা ছাড়া আর কিছুই
যেন চোখ চেয়ে দেখবে না। শ্বশুরবাডির পণ করেছে জগমোহন ৷ লক্ষণ খারাপ ।
ঘর থেকে কঁপি কঁপা গলায় হারাণ হাকে, আসে নাই ? হারামজাদা আসে।
নাই ? হায় ভগবান!
নাতিরে খোজে, ময়নাব মা জগমোহনকে জানায়, বিয়ান থেইকা দ্যাখে না,
উতলা হইছে।
মযনার মা প্ৰত্যাশ করে যে নাতিকে হাবাণ সকাল থেকে কেন দ্যাখে না, কি
হয়েছে হারাণের নাতিব, মযনার ভায়ের, জানতে চাইবে জগমোহন, কিন্তু কোন
খবর জানতেই এতটুকু কৌতুহল দেখা যায় না তার।
খাড়াইয়া রইলা ক্যান ? বসি বাবা, বাস। জগমোহন বসে। ময়নার পাতা পিডি সে ছোয় না, দাওয়ার খুঁটিতে ঠেস দিয়ে
উবু হয়ে বসে।
মুখ হাত ধুইয়া নিলে পারত। না। যামু গিয়া অখনি।
অখনি যাইবা ? হ। একটা কথা শুইনা আইলাম। মিছা না খাটি জিগাইয়া যামু গিয়া।
মাইয়া নাকি কার লগে শুইছিল। কাইল রাইতে ?
শুইছিল ? ময়নার মার চমক লাগে, মোর লগে শোয় মাইয়া, মোর লগে
শুইছিল, আর কার লগে শুইব ?
ব্ৰহ্মাণ্ডের মাইনষে জানছে কার লগে শুইছিল। চোখে দেইখা গেছে দুয়ারে
ঝাপ দিয়া কার লগে শুইছিল।
তারপর বেধে যায় শাশুড়ী জামায়ে। প্ৰথমে ময়নার মা ঠাণ্ডা মাথায় নরম

